
00. Utangulizi wa "Duruus-ul-Muhimmah" 

Himdi zote anastahiki Allaah, Mola wa walimwengu na mwisho mwema ni 

wa wachaji Allaah. Swalah na salaam zimwendee mja na Mtume Wake 

Muhammad, kizazi chake na Maswahabah wake wote. 

Amma ba´d: 

Haya ni maneno mafupi yanayobainisha yale ambayo ni wajibu kwa 

asiyekuwa msomi kuyajua katika dini ya Uislamu. Nimeyapa jina "Duruus-ul-

Muhimmah li ´Aammah al-Ummah." Ninamuomba Allaah awanufaishe nayo 

waislamu na anikubalie kutoka kwangu - hakika Yeye ni Mwingi wa kutoa na 

mkarimu. 

´Abdul-´Aziyz bin ´Abdillaah bin Baaz 

 

01. Somo la kwanza: Suurah "al-Faatihah" na Suurah fupifupi 

Suurah "al-Faatihah" na Suurah fupifupi zenye kuwezekana, kuanzia Suurah 

"az-Zalzalah" mpaka kwenda katika Suurah "an-Naas." Mtu anatakiwa 

[kufunza kwa] kutamkisha, kusahihisha kisomo na kuhifadhisha. Vilevile 

inatakiwa kupambanua yale ambayo ni wajibu kuyafahamu. 

02. Somo la pili: nguzo za Uislamu 

Kubainisha nguzo za Uislamu tano. Ya kwanza na ndio kubwa ni 

"kushuhudia ya kwamba hapana mungu wa haki isipokuwa Allaah na 

kwamba Muhammad ni Mtume wa Allaah. Mtu apambanue maana yake 

pamoja vilevile na kubainisha masharti ya "hapana mungu wa haki isipokuwa 

Allaah" ambayo ni: 

"hapana mungu wa haki... " 

inakanusha vile vyote vyenye kuabudiwa asiyekuwa Allaah. 

"... isipokuwa Allaah" 

inathibitisha kuwa Allaah peke yake, hali ya kuwa hana mshirika, ndiye 

anayestahiki kuabudiwa. 

Kuhusiana na masharti ya "hapana mungu wa haki isipokuwa Allaah" ni 

yafuatayo: 

Ya kwanza: Ujuzi ambao kinyume chake ni ujinga. 

Ya pili: Yakini ambayo kinyume chake ni mashaka. 

Ya tatu: Ikhlaasw ambayo kinyume chake ni shirki. 

Ya nne: Ukweli ambao kinyume chake ni uongo. 

Ya tano: Mapenzi ambayo kinyume chake ni kuichukia. 

Ya sita: Unyenyekevu ambao kinyume chake ni kuacha. 

Ya saba: Kukubali ambako kinyume chake ni kuacha. 

Ya nane: Kukufuru vile vyenye kuabudiwa badala ya Allaah. 

Vilevile inatakiwa kubainisha [maana ya] "nashuhudia ya kwamba 

Muhammad ni Mtume wa Allaah" na yale inayopelekea ambayo ni: 

kumsadikisha katika yale aliyoelezea, kumtii katika yale aliyoamrisha, 

kujiepusha na yale aliyokataza na kukemea na kutomuabudu Allaah 

isipokuwa kwa yale aliyoyaweka Allaah na Mtume Wake (Swalla Allaahu 

´alayhi wa sallam). 

 Mwanafunzi anatakiwa kubainishiwa nguzo zilizobakia zengine tano ambazo 

ni zifuatazo ni swalah, zakaah, kufunga Ramadhaan na kwenda kuhiji 

nyumba ya Allaah tukufu kwa yule aliye na uwezo wa kuiendea. 

 

03. Somo la tatu: nguzo za imani 

Nguzo za imani ni sita ambazo ni zifuatazo: 

Ya kwanza: Kumuamini Allaah. 

Ya pili: Malaika Wake. 

Ya tatu: Vitabu Vyake. 

Ya nne: Mitume Wake. 

Ya tano: Siku ya mwisho.  

Ya sita: Makadirio ya kheri na shari yake yanatoka kwa Allaah (Ta´ala). 

04. Somo la nne: aina za Tawhiyd  

Ubainifu wa aina tatu za Tawhiyd ambazo ni zifuatazo: 

Ya kwanza: Tawhiyd-ur-Rubuubiyyah. 

Ya pili: Tawhiyd-ul-Uluuhiyyah. 

Ya tatu: Tawhiyd-ul-Asmaa´ was-Swifaat. 

Tawhiyd-ur-Rubuubiyyah ina maana ya kuamini kuwa Allaah (Subhaanah) 

ndiye muumbaji wa kila kitu na ndiye mwenye kuendesha kila kitu. Hana 

mshirika katika hilo. 

Tawhiyd-ul-Uluuhiyyah ina maana ya kuamini kuwa Allaah (Subhaanah) 

ndiye muabudiwa wa haki na hana mshirika katika hilo. Hii ndio maana ya 

"hapana mungu wa haki isipokuwa Allaah." Maana yake ni "hakuna 

muabudiwa wa haki isipokuwa Allaah". ´Ibaadah zote ikiwa ni pamoja na 

swalah, swawm na nyinginezo ni wajibu kumtakasia nazo Allaah pekee na 

wala haijuzu kutekeleza ´ibaadah yoyote katika hizo kwa asiyekuwa Yeye. 

Tawhiyd-ul-Asmaa´ was-Swifaat ni kuamini majina na sifa za Allaah zote 

zilizothibiti katika Qur-aan tukufu au Hadiyth zilizo Swahiyh. Majina na sifa 

hizo anatakiwa kuthibitishiwa Allaah peke yake kwa njia inayolingana Naye 

(Subhaanah). Mtu anatakiwa kufanya hivo pasi na kupotosha, kukanusha, 

kuzifanyia namna na kuzifananisha. Allaah (Subnaanah) amesema: 

قُ الللَّموَدقُ  وَلْ يوَللِدلْ ووَ وَلْ يقُ لوَدلْ ووَ وَلْ يوَ قُن للَّقُ  قُ قُ وًا أوَ وَددٌ  قُ أوَ وَددٌ  الللَّ    قُ لْ  قُ وَ الللَّ 

"Sema: “Yeye ni Allaah Mmoja Pekee. Allaah ambaye ni Mwenye 
kukusudiwa. Hakuzaa na wala Hakuzaliwa. Na wala hana yeyote 
anayefanana [kulingana] Naye."" (112:01-04) 

ءدٌ    ووَ قُ وَ الللَّملِييقُ اللْبوَللِ قُ ۖ  لوَيلْسوَ  وَملِثلْللِلـِ شوَيلْ

"Hakuna chochote kinachofanana Naye - Naye ni Mwenye kusikia, 
Mwenye kuona." (42:11) 

Baadhi ya wanachuoni wamefanya kuwa kuna aina mbili na wakaiingiza 

Tawhiyd-ul-Asmaa´ was-Swifaat ndani ya Tawhiyd-ur-Rubuubiyyah. Hakuna 

neno kufanya hivo kwa sababu malengo yako wazi kwa pande zote mbili. 

 

04. Somo la nne: Aina za shirki II 

Kuna aina tatu za shirki ambazo ni zifuatazo: 

Ya kwanza: Shirki kubwa. 

Ya pili: Shirki ndogo. 

Ya tatu: Shirki iliyofichikana. 

Shirki kubwa inawajibisha kuharibika kwa matendo na kudumu Motoni 

milele kwa yule mwenye kufa juu yake. Allaah (Ta´ala) amesema: 

 ووَلوَ لْ أوَشلْ وَ قُ ا  وَوَبلِ وَ عوَ  لْهقُ  ملَّا  وَااقُ ا ي وَعلْموَلقُ نوَ 

"Lau wangemshirikisha bila shaka yangebatilika yale waliyokuwa 
wakitenda." (06:88) 

للْ قُ لْ لِ  هلِ  بالِ لـِ شوَا لِدلِينوَ عوَلوَ ىٰ أوَا قُللِ دوَ الللَّ   أقُولوَ ىٰ لِ وَ  وَبلِ وَ لْ أوَعلْموَااقُقُ لْ ووَ لِ ال لَّارلِ  قُ لْ  وَاللِدقُونوَ  ۚموَا  وَانوَ للِللْمقُ لْ لِ لِ وَ أوَن ي وَعلْمقُ قُوا موَلوَاالِ

"Haiwi kwa washirikina kuamirisha misikiti ya Allaah hali wanajishuhudia 
nafsi zao kwa ukafiri. Hao yamebatilika matendo yao na Motoni watakuwa 
ni wenye kudumu." (09:17) 

 Atayekufa katika shirki hii hasamehewi na Pepo imeharamika kwake. 
Allaah (´Azza wa Jall) amesema: 

للِ وَ للِموَن يوَ وَاءقُ  وَ  وَ ي وَ لْ لِ قُ أوَن يقُ لْ وَ وَ بلِلـِ ووَي وَ لْ لِ قُ موَا  قُونوَ  وَىٰ   لِنلَّ الللَّ 

"Hakika Allaah hasamehi kushirikishwa na anasamehe yaliyo chini ya hayo 
kwa amtakae." (04:48) 

لـِ االْوَ لَّةوَ ووَموَ لْووَااقُ ال لَّارقُ  قُ عوَلوَيلْ لـِ   وَ وَدلْ  وَ لَّموَ الللَّ  لللَّ    ووَموَا للِلللَّاللِملِ وَ ملِنلْ أوَالوَاررٍ ۖ    لِالَّقُ موَن يقُ لْ لِ لْ بالِ

"Hakika yule atakayemshirikisha Allaah bila shaka Allaah atamharamishia 
Pepo na makazi yake yatakuwa ni Motoni - na madhalimu hawatokuwa na 
mwenye kuwanusuru." (05:72) 

Miongoni mwa aina zake vilevile ni pamoja na kuwaomba wafu, masanamu, 

kutaka uokozi kutoka kwao, kuwawekea nadhiri, kuwachinjia na mfano wa 

hayo. 

Ama shirki ndogo ni ile iliyothibiti aidha katika Qur-aan au Sunnah kuitwa 

kuwa ni "shirki" na wakati huo huo ikawa sio katika aina ya shirki kubwa. 

Kama kwa mfano mtu kujionyesha kwa baadhi ya matendo, kuapa kwa 

asiyekuwa Allaah, kusema "Ayatakayo Allaah na ayatakayo fulani" na mfano 

wa hayo. Mtume (Swalla Allaahu ´alayhi wa sallam) amesema: 

"Kikubwa ninachokikhofia kwenu ni shirki ndogo." Alipoulizwa juu yake 

akasema: "Kujionyesha."1 

Amesema vilevile (Swalla Allaahu ´alayhi wa sallam): 

"Anayeapa kwa kitu badala ya Allaah ameshirikisha."2 

´Abdullaah bin ´Umar (Radhiya Allaahu ´anhumaa) amepokea kwamba 

Mtume (Swalla Allaahu ´alayhi wa sallam) amesema: 

"Anayeapa kwa asiyekuwa Allaah amekufuru au ameshirikisha."3  

                                                           
1 Ameipokea Imaam Ahmad, at-Twabaraaniy na al-Bayhaqiy kutoka kwa Mahmuud bin Labiyb al-Answaariy (Radhiya Allaahu 

´anh) kwa mlolongo wa wapokezi ulio mzuri. at-Twabaraaniy vilevile ameipokea kwa mlolongo wa wapokezi ulio mzuri kutoka 

kwa Mahmuud bin Labiyb, kutoka kwa Raaf´iy bin Khadiyj kutoka kwa Mtume (Swalla Allaahu ´alayhi wa sallam). 

2 Ameipokea Imaam Ahmad kwa mlolongo wa wapokezi ulio Swahiyh kutoka kwa ´Umar bin al-Khattwaab (Radhiya Allaahu 

´anh). 

3 Imepokelewa na Abu Daawuud na at-Tirmidhiy kwa mlolongo wa wapokezi ulio Swahiyh.  

"Msisemi ´Ayatakayo Allaah na ayatakayo fulani` lakini semeni ´Ayatakayo 

Allaah kisha akataka fulani.`"4 

Aina hii haimfanyi mwenye nayo kuritadi wala kudumishwa Motoni milele. 

Lakini hata hivyo inapingana na ukamilifu wa Tawhiyd ulio wajibu. 

Kuhusiana na shirki iliyofichikana dalili yake ni maneno yake Mtume 

(Swalla Allaahu ´alayhi wa sallam): 

"Nisikwambieni kitu ninachochelea kwenu zaidi kuliko huyo al-Masiyh ad-

Dajjaal?" Wakasema: "Ndio, ee Mtume wa Allaah." Akasema: "Ni shirki 

iliyofichikana. Utamuona mtu anasimama na kuswali na kuipamba swalah 

yake kwa sababu anaona kuna mtu anayemwangalia."5 

Vilevile inajuzu kuigawa shirki katika aina mbili tu: 

Ya kwanza: Shirki kubwa. 

Ya pili: Shirki ndogo. 

Kuhusiana na shirki iliyofichikana inaingia kote kuwili. Wakati fulani inaweza 

kuingia katika shirki kubwa, kama shirki ya wanafiki kwa sababu wanaficha 

I´tiqaad zao batili na wakati huo huo wanajidhihirisha kwa Uislamu kwa 

kujionyesha na kwa kuchelea juu ya nafsi zao. Wakati mwingine vilevile 

inaweza kuingia katika shirki ndogo, kama mfano wa sampuli ya kujionyesha 

iliyotajwa kwenye Hadiyth ya Mahmuud bin Labiyb al-Answaariy na Hadiyth 

vilevile ya Abu Sa´iyd zilizotangulia hapo mbele. Allaah ndiye anayeongoza 

katika mafanikio. 

 

                                                           
4 Ameipokea Abu Daawuud kwa mlolongo wa wapokezi ulio Swahiyh kupitia kwa kutoka kwa Hudhayfah bin al-Yamaan 

(Radhiya Allaahu ´anh). 

5 Ameipokea Imaam Ahmad katika "al-Musnad" yake kutoka kwa Abu Sa´iyd al-Khudriy (Radhiya Allaahu ´anh). 

05. Somo la tano: Ihsaan 

Nguzo ya Ihsaan ni kumuabudu Allaah kama vile unamuona na ikiwa wewe 

humuoni basi tambua kuwa Yeye anakuona. 

 

06. Somo la sita: masharti ya swalah 

Masharti ya swalah ni tisa: 

Sharti ya kwanza: Uislamu. 

Sharti ya pili: Mtu kuwa na akili. 

Sharti ya tatu: Uwezo wa kupambanua. 

Sharti ya nne: Kuondosha hadathi. 

Sharti ya tano: Kuondosha najisi. 

Sharti ya sita: Kufunika zile sehemu zisizotakiwa kuonekana (´Awrah).  

Sharti ya saba: Kuingia kwa wakati. 

Sharti ya nane: Kuelekea Qiblah. 

Sharti ya tisa: Kunuia. 

 

07. Somo la saba: nguzo za swalah 

Nguzo za swalah ni kumi na nne: 

Nguzo ya kwanza: Kusimama kwa mwenye kuweza.  

Nguzo ya pili: Kusema "Allaahu Akbar".  

Nguzo ya tatu: Kusoma Suurah "al-Faatihah." 

Nguzo ya nne: Kurukuu. 

Nguzo ya tano: Kuinuka kwenye Rukuu´. 

Nguzo ya sita: Kusujudu juu ya viungo saba. 

Nguzo ya saba: Kutoka hapo. 

Nguzo ya nane: Kukaa baina ya Sajdah mbili. 

Nguzo ya tisa: Kuwa na utulivu katika nguzo zote. 

Nguzo ya kumi: Kuzipangilia.  

Nguzo ya kumi na moja: Tashahhud ya mwisho.  

Nguzo ya kumi na mbili: Kukaa katika [Tashahhud] hiyo. 

Nguzo ya kumi na tatu: Kumswalia Mtume (Swalla Allaahu ´alayhi wa 

sallam).  

Nguzo ya kumi na nne: Kuleta Tasliym mbili. 

 

08. Somo la nane: mambo ya wajibu ya swalah 

Mambo ya wajibu ya swalah ni manane: 

La kwanza: Kusema "Allaahu Akbar" mbali na ile ya kwanza. 

La pili: Kusema "Sami´ Allaahu li man hamidah" kwa imamu na anayeswali peke 

yake. 

La tatu: Kusema "Rabbanaa wa lak al-Hamd". Inasemwa na wote. 

La nne: Kusema "Subhaana Rabbiy al-´Adhwiym" katika Rukuu´. 

La tano: Kusema "Subhaana Rabbiy´ al-A´laa" katika Sujuud. 

La sita: Kusema "Rabb Ighfir liy" kati ya Sajdah mbili. 

La saba na la nane: Tashahhud ya kwanza na kukaa kwayo. 

 

09. Somo la tisa: ubainifu wa Tashahhud 

Ubainifu wa Tashahhud ni kusema: 

التحيات لله ، واللل ات ، وال يبات ، الللام علي  أيها ال بي ورحمة الله وب  اتـ ، الللام علي ا وعل  عبا  الله )
  (اللا   ، أشهد أ   لـ    الله ، وأشهد أن محمدا عبدا ورس لـ

"at-Tahiyyaatu lillaahi was-Swalawaatu wat-Twayyibaat. as-Salaam ´alayka ayyuha an-Nabiyy wa 

Rahmatullaahi wa Barakaatuh. as-Salaam ´alaynaa wa ´alaa ´ibaadi llaahi as-Swaalihiyn. Ash-

haduu allaa ilaaha illa Allaah wa ash-haduu anna Muhammadan ´abduhuu wa Rasuuluh." 

"Maamkuzi mema na swalah na mazuri yote ni kwa Allaah. Amani ziwe juu 

yako, ee Mtume, na rehema za Allaah na baraka Zake. Amani ishuke juu yetu 

na juu ya waja wa Allaah walio wema. Nashuhudia ya kwamba hapana 

mungu wa haki isipokuwa Allaah na nashuhudia kuwa Muhammad ni mja na 

ni Mtume Wake." 

Baada ya hapo amswalie Mtume (Swalla Allaahu ´alayhi wa sallam) na 

kumbariki kwa kusema: 

الله  ص  عل  محمد ، وعل  آل محمد ،  ما صلي  عل   ب ا ي  وعل  آل  ب ا ي  ،  ا  حميد مجيد ، وبار  عل  محمد ، )
  (وعل  آل محمد ،  ما بار   عل   ب ا ي  ، وعل  آل  ب ا ي   ا  حميد مجيد

"Allaahumma swalli ´alaa Muhammad, wa ´alaa aali Muhammad, kamaa swalayta ´alaa Ibraahiym, 

wa ´alaa aali Ibraahiym, innaka hamiydun majiyd, wa baarik ´alaa Muhammad, wa ´alaa aali 

Muhammad, kamaa barrakta ´alaa Ibraahiym, wa ´alaa aali Ibraahiym, innaka hamiydun majiyd." 

"Ee Allaah! Mswalie Muhammad na familia ya Muhammad kama 

Ulivyomswalia Ibraahiym na familia ya Ibraahiym - hakika Wewe ni 

muhimidiwa mtukufu - na mbariki Muhammad na familia ya Muhammad 

kama Ulivyombariki Ibraahiym na familia ya Ibraahiym - hakika Wewe ni 

muhimidiwa mtukufu." 

Halafu katika Tashahhud ya mwisho amtake Allaah kinga dhidi ya adhabu ya 

Moto, adhabu ya kaburi, fitina ya uhai na kufa na fitina ya al-Masiyh ad-

Dajjaal. Kisha anaweza kuomba du´aa anayotaka na khaswa khaswa zile 

zilizothibiti katika hizo ambapo moja wapo ni ifuatayo: 

 

الله  أوَعلِني عل       وش    و لن عبا ت  ، الله   ني ظلم  ا لي ظلما  ث ا ، و  ي    الذا ب    أا  ، )
  ( اغ   لي م   ة من ع د  ، وارحمني  ا  أا  ال   ر ال  ي 

"Allaahumma A´inniy ´alaa dhikrika wa shukrika wa husni ´ibaadatik. Allaahumma inni 

dhwalamtu nafsiy dhwulman kathiyraa wa laa yaghfir-udh-Dhunuuba illa anta, faghfir liy maghfiratan 

min ´indik, warhamniy innaka antal-Ghafuuru ar-Rahiym." 

"Ee Allaah! Nisaidie niweze kukukumbuka, kukushukuru na kukufanyia 

vizuri ´ibaadah Zako. Ee Allaah! Hakika mimi nimeidhulumu nafsi yangu 

dhuluma ilio kubwa mno na hakuna mwengine anayesamehe madhambi 

isipokuwa Wewe. Hivyo basi, nisamehe msamaha wenye kutoka Kwako na 

unirehemu - hakika Wewe ni Mwingi wa kusamehe, Mwenye kurehemu." 

Katika swalah ya Dhuhr, ´Aswr, Maghrib na ´Ishaa kwenye Tashahhud ya 

kwanza baada ya kumaliza: 

"ash-haduu an laa ilaaha illa Allaah wa ash-haduu anna Muhammadan ´abduhu wa Rasuuluh" 

 ( (أشهد أ   لـ    الله ، وأشهد أن محمدا عبدا ورس لـ

"Nashuhudia ya kwamba hapana mungu wa haki isipokuwa Allaah na 

nashuhudia kwamba Muhammad ni mja na Mtume Wake." 

ainuke kuelekea Rakaa´ ya tatu. Endapo atamswalia pia Mtume (Swalla 

Allaahu ´alayhi wa sallam) ndio bora zaidi. Hilo ni kutokana na kuenea kwa 

Hadiyth juu ya hilo. 

 

10. Somo la kumi: mambo ya Sunnah ya swalah 

Baadhi ya Sunnah za swalah ni zifuatazo: 

Ya kwanza: Du´aa ya kufungulia swalah. 

Ya pili: Kuweka kitanga cha mkono wa kulia juu ya kitanga cha mkono wa 

kushoto juu ya kifua wakati wa kusimama kabla ya Rukuu´ na baada ya 

Rukuu´. 

Ya tatu: Kunyanyua mikono hali ya kuachanisha vidole sawa na upeo wa 

mabega au masikio wakati wa kusema "Allaahu Akbar", wakati wa Rukuu´, 

kuinuka katika Rukuu´ na wakati wa kusimama kutoka katika Tashahhud ya 

kwanza mpaka ya mwisho. 

Ya nne: Kusema "Subhaana Rabb al-´Adhwiym" na "Subhaana Rabb al-A´laa" zaidi ya 

mara moja katika Rukuu´ na katika Sujuud. 

Ya tano: Yenye kuzidi katika "Rabbanaa wa lak al-Hamd" wakati wa kutoka katika 

Rukuu´ na vilevile chenye kuzidi katika du´aa "Rabb Ighfir liy" wakati wa Sajdah 

mbili. 

Ya sita: Kukiweka kichwa kiwe sawa na mgongo katika Rukuu´. 

Ya saba: Kutanua mikono mbali na mbavu, tumbo mbali na mapaja, mapaja 

mbali na miguu katika Sujuud. 

Ya nane: Kutoiegemeza mikono juu ya ardhi wakati wa Sujuud. 

Ya tisa: Kukaa kitako juu ya mguu wake wa kushoto hali ya kuulaza na 

kusimamisha mguu wa kulia katika Tashahhud ya kwanza na baina ya Sijdah 

mbili. 

Ya kumi: Kukaa kikao cha Tawarruk katika Tashahhud ya mwisho katika 

swalah za Rakaa´ nne na za Rakaa´ tatu. Tawarruk ni kukaa kitacho juu ya 

makalio na kuulaza mguu wa kushoto chini ya mguu wa kulia na huku 

umesimamisha mguu wa kulia. 

Ya kumi na moja: Kuashiria kidole katika Tashahhud ya kwanza na ya pili 

kuanzia pale anapokaa mpaka mwisho wa Tashahhud na kukitikisa wakati 

wa kuomba du´aa. 

Ya kumi na mbili: Kusoma: "Allaahumma swalli ´alaa Muhammad, wa ´alaa aali 

Muhammad, kamaa swalayta ´alaa Ibraahiym, wa ´alaa aali Ibraahiym, innaka hamiydun majiyd, wa 

baarik ´alaa Muhammad, wa ´alaa aali Muhammad, kamaa barrakta ´alaa Ibraahiym, wa ´alaa aali 

Ibraahiym, innaka hamiydun majiyd" 

katika Tashahhud ya kwanza. 

Ya kumi na tatu: Kuomba du´aa katika Tashahhud ya mwisho. 

Ya kumi na nne: Kusoma kwa sauti katika swalah ya Fajr, ya Ijumaa, ya ´Iyd-

ul-Fitwr na ´Iyd-ul-Adhwhaa, swalah ya kuomba mvua na katika zile Rakaa´ 

mbili za mwanzo katika swalah ya Maghrib na ´Ishaa. 

Ya kumi na tano: Kusoma kwa siri katika swalah ya Dhuhr, ´Aswr, katika 

Rakaa´ ya tatu ya Maghrib na katika Rakaa´ mbili za mwisho za ´Ishaa. 

Ya kumi na sita: Kusoma Suurah zingine katika Qur-aan zaidi ya al-Faatihah 

pamoja na kuzingatia vilevile Sunnah zengine zilizothibiti zilizobaki katika 

swalah mbali na hizi tulizotaja. Kwa mfano kile chenye kuzidi kwa imamu, 

maamuma na mwenye kuswali peke yake baada ya kusema: 



Duruus-ul-Muhimmah li ´Aammah al-Ummah                                                                                                                 

Imaam ´Abdul-´Aziyz bin Baaz 

 

 

16 

www.firqatunnajia.com 

 

"Rabbanaa wa lak al-Hamd." 

pindi anapoinuka kutoka katika Rukuu´, ni Sunnah. Miongoni mwa Sunnah 

hizo vilevile ni kuweka viganja viwili juu ya magoti hali ya kutawanyisha 

vidole wakati wa kurukuu. 

 

11. Somo la kumi na moja: mambo yanayoharibu swalah 

Mambo yanayoharibu swalah ni manane: 

La kwanza: Kuzungumza kwa kukusudia ilihali mtu anakumbuka na anajua. 

Kuhusu mwenye kusahau na mjinga swalah yake haiharibiki kwa kufanya 

hivo. 

La pili: Kucheka. 

La tatu: Kula. 

La nne: Kunywa. 

La tano: Kufunua zile sehemu zisizotakiwa kuonekana (´Awrah). 

La sita: Kupinda kwa kiasi kikubwa kutoelekea upande wa Qiblah. 

La saba: Kutikisikatikisika kwa kufululiza katika swalah. 

La nane: Kutenguka kwa wudhuu´. 

12. Somo la kumi na mbili: masharti ya wudhuu´ 

Masharti ya wudhuu´ ni kumi: 

Sharti ya kwanza: Uislamu. 

Sharti ya pili: Akili. 

Sharti ya tatu: Uwezo wa kupambanua. 

Sharti ya nne: Kunuia. 

Sharti ya tano: Mtu asinuie kuutengua kabla ya wudhuu´ wake kumalizika. 

Sharti ya sita: Kuondosha sababu zinazobatilisha wudhuu´. 

Sharti ya saba: Mtu kuosha kwa maji au kutumia mawe kabla yake. 

Sharti ya nane: Maji yawe masafi na yanayoruhusiwa. 

Sharti ya tisa: Kuondosha vile vyenye kuzuia maji yasifike kwenye ngozi. 

Sharti ya kumi: Kuingie wakati wa swalah kwa yule ambaye ana hadathi 

hapa na hapa. 

 

13. Somo la kumi na tatu: mambo ya faradhi ya wudhuu´ 

Faradhi za wudhuu´ ni sita: 

Faradhi ya kwanza: Kuosha uso ikiwa ni pamoja vilevile na kusukutua na 

kupalizia. 

Farahi ya pili: Kuosha mikono miwili mpaka kwenye konongo. 

Faradhi ya tatu: Kupangusa kichwa kizima ikiwa ni pamoja vilevile na 

masikio mawili. 

Faradhi ya nne: Kuosha miguu miwili mpaka kwenye vifundo vya miguu. 

Faradhi ya tano: Kuyafanya hayo kwa mpangilio. 

Faradhi ya sita: Kiungo kimoja kisiwahi kukauka kabla ya kuosha cha 

kufuata.  

Imependekezwa kuosha uso, mikono miwili na miguu miwili mara tatu. Hilo 

linahusu pia kusukutua na kupalizia. Lililo lazima katika hayo ni kuosha mara 

moja. Kuhusiana na kupangusa kichwa haikupendekezwa kukariri. Hivyo 

ndivyo zilivyofahamisha Hadiyth Swahiyh. 

 

14. Somo la kumi na nne: mambo ya faradhi ya wudhuu´ 

Vitenguzi vya wudhuu´ ambavyo ni visita: 

Kitenguzi cha kwanza: Chenye kutoka ima katika tupu ya mbele au ya 

nyuma. 

Kitenguzi cha pili: Kichafu na cha najisi kinachotoka kwenye mwili. 

Kitenguzi cha tatu: Kuondokwa kwa akili ima kwa kulala au kwa kitu 

kingine. 

Kitenguzi cha nne: Kugusa ima tupu ya mbele au ya nyuma kwa mkono pasi 

na kizuizi. 

Kitenguzi cha tano: Kula nyama ya ngamia. 

Kitenguzi cha sita: Kuritadi kutoka katika Uislamu - Allaah atulinde sisi na 

waislamu kutokamana na hilo. 

Tanbihi muhimu! Kuhusu kuosha maiti maoni sahihi ni kuwa hakutengui 

wudhuu´. Isitoshe haya ndio maoni ya wanachuoni wengi. Kwa sababu 

hakuna dalili juu ya hilo. Lakini hata hivyo lau mkono wa mwoshaji utagusa 

tupu ya maiti, pasi na kizuizi, ni wajibu kwake kutawadha. Linalompasa ni 

yeye kutogusa tupu ya maiti isipokuwa awe amevaa vifuniko. Kadhalika 

kumgusa mwanamke hakutengui wudhuu´ kabisa. Ni mamoja mwenye 

kumgusa awe amefanya hivo kwa matamanio au pasi na matamanio midhali 

hajatokwa na kitu. Haya ndio moja ya maoni mawili yaliyo na nguvu. Mtume 

(Swalla Allaahu ´alayhi wa sallam) aliwabusu baadhi ya wake zake kisha 

akaswali na wala hakutawadha. Kuhusiana na maneno Yake (Subhaanah) 

katika Aayah mbili za "an-Nisaa´" na "al-Maaidah": 

تقُ قُ ال لِ لوَاءوَ  موَللْ  أوَولْ  وَ

"... au mmewagusa wanawake... "6 

Kinachokusudiwa ni jimaa. Haya ndio moja ya maoni mawili yaliyo na nguvu. 

Vilevile ndio maoni ya Ibn ´Abbaas (Radhiya Allaahu ´anhumaa), kundi 

katika wanachuoni waliotangulia na waliokuja nyuma. 

 

15. Somo la kumi na tano: waislamu wote kujipamba kwa tabia 

zilizowekwa katika Shari´ah 

Waislamu wote kujipamba kwa tabia zilizowekwa katika Shari´ah. Baadhi ya 

tabia hizo ni zifuatazo: 

1- Ukweli. 

2- Uaminifu. 

3- Kujizuia na machafu. 

                                                           
6 04:43 na 05:06 

4- Kuwa na haya. 

5- Ushujaa. 

6- Ukarimu. 

7- Kutekeleza [ulichoahidi]. 

8- Kujitenga mbali na yale yote aliyoharamisha Allaah. 

9- Kuwa na ujirani mwema. 

10- Kuwasaidia wenye haja kiasi na uwezo wa mtu. 

Kuna tabia zengine vilevile zinazofahamishwa na Qur-aan na Sunnah kuwa 

zimewekwa katika Shari´ah. 

 

16. Somo la kumi na sita: kujipamba na adabu za Kiislamu 

Inatakiwa kujipamba kwa adabu za Kiislamu ikiwa ni pamoja na zifuatazo: 

1- Kutoleana Salaam. 

2- Kuwa na uso wenye bashasha. 

3- Kula na kunywa kwa mkono wa kuume. 

4- Kusema "Bismi Allaah" kabla ya kuanza. 

5- Kusema "Alhamduli Allaah" baada ya kumaliza. 

6- Kusema "Alhamduli Allaah" baada ya kuchemua. 

7- Kusema "Yarhamk Allaah" kumwambia aliyechemua iwapo atasema "Alhamduli 

Allaah". 

8- Kumtembelea mgonjwa. 

9- Kuliandama jeneza kuanzia wakati wa kuliswalia mpaka anapozikwa. 

10- Adabu za Kishari´ah wakati wa kuingia msikitini na nyumbani na pindi 

mtu anapotoka.  

11- Adabu za Kishari´ah wakati wa safari. 

12- Kuwa na adabu kwa wazazi wawili, ndugu, majirani na wakubwa na 

wadogo. 

13- Kupeana hongera kwa kupata mtoto. 

14- Kumtakia baraka aliyeoa. 

15- Kumpa pole aliyepata msiba. 

Kuna adabu zingine za Kiislamu katika kuvaa, kuvua na kuvaa viatu. 

 

17. Somo la kumi na saba: matahadharisho juu ya shirki na 

madhambi mengine 

Kuhadhari na kutahadharisha juu ya shirki na dhambi nyenginezo ambazo 

baadhi yazo ni zile dhambi saba zinazoangamiza zifuatazo: 

1- Kumshirikisha Allaah. 

2- Uchawi. 

3- Kuiua nafsi aliyoharamisha Allaah isipokuwa kwa haki. 

4- Kula ribaa. 

5- Kula pesa ya mayatima. 

6- Kukimbia mapambanoni. 

7- Kuwatuhumu uchafu wanawake wema wenye kujisitiri. 

Mfano wa dhambi zengine ni zifuatazo: 

8- Kuwaasi wazazi wawili. 

9- Kukata kizazi. 

10- Kutoa ushahidi wa uongo. 

11- Kutoa kiapo cha uongo. 

12- Kumuudhi jirani. 

13- Kuwadhulumu watu katika damu, mali na heshima zao. 

14- Kunywa vyenye kulevya. 

15- Kucheza kamari. 

16- Kusengenya. 

17- Kueneza uvumi. 

Kuna dhambi zengine alizokataza Allaah (´Azza wa Jall) au Mtume Wake 

(Swalla Allaahu ´alayhi wa sallam). 

 

18. Somo la kumi na nane: kumwandaa maiti, kumswalia na 

kumzika 

Hapa chini kunakuja ufafanuzi wa hilo: 

Mosi: Imewekwa katika Shari´ah kumtamkisha anayetaka kukata roho 

"hapana mungu wa haki isipokuwa Allaah." Mtume (Swalla Allaahu ´alayhi 

wa sallam) amesema: 

"Watamkisheni maiti wenu ´hapana mungu wa haki isipokuwa Allaah`."7 

Makusudio ya neno "maiti" lililokuja katika Hadiyth hii ni wale wanaotaka 

kukata roho. Kwa msemo mwingine ni wale ambao kumeonekana kwao 

alama za kutaka kufa. 

Pili: Kutapohakikishwa kufa kwake macho yake yatafumbwa na mdomo 

wake utafungwa. Hayo yamethibiti katika Sunnah. 

Tatu: Ni wajibu kumuosha maiti muislamu. Isipokuwa akiwa ni mtu aliyekufa 

shahidi katika uwanja wa vita. Mtu kama huyu haoshwi na wala haswaliwi. 

Kinachotakiwa mtu kama huyu ni kumzika na nguo zake. Mtume (Swalla 

Allaahu ´alayhi wa sallam) hakuwaosha na wala kuwaswalia waliokufa katika 

vita vya Uhud. 

Nne: Namna ya kumuosha maiti ni ifuatavyo: 

Tupu zake zifunikwe. Ainuliwe kidogo na kumkamua tumbo lake taratibu 

taratibu. Halafu muoshaji azungushe kitambaa au kitu mfano wake juu ya 

mkono wake kisha aanze amuoshe nacho. Baada ya hapo amtawadhishe 

wudhuu´ wa swalah. Kisha aoshe kichwa chake na ndevu zake kwa maji na 

majani ya mkunazi au mfano wake. Baada ya hapo aanze kuosha upande 

wake wa kulia kisha aoshe pia upande wa kushoto. Halafu amuoshe vivyo 

hivyo kwa mara ya pili na mara ya tatu. Katika kila mara apitishe mkono 

wake juu ya tumbo lake ambapo endapo atatokwa na kitu basi akioshe [na 

hali ikiendelea hivo] apazibe kwa pamba au kitu mfano wake. Ikiwa hali 

itaendelea hivyo, basi atumie udongo wa asili au vitu vyengine vya tiba vya 

kisasa. Mfano wa vitu hivyo ni kama plasta na mfano wake. Baada ya yote 

haya arudi kumtawadhisha tena. Akimuosha mara tatu na asitakate, basi 

azidishe mpaka mara tano au mara saba. Akimaliza amkaushe kwa nguo 

halafu amtie manukato zile sehemu zilizofichikana na sehemu za kusujudia. 

Ni bora zaidi ikiwa kama atampaka mwili mzima. Vilevile afukize sanda yake 

kwa udi. Ikiwa masharubu au kucha zake ni ndefu zikatwe. Hakuna neno 

vilevile ikiwa utaziacha. Nywele zake zisichanywe. Nywele za siri zisinyolewe 

                                                           
7 Ameipokea Muslim katika "as-Swahiyh" yake. 

na wala asitahiriwe kwa sababu hakuna dalili juu ya mambo hayo. Inapokuja 

kwa mwanamke asukwe vibunda vitatu na baada ya hapo zitupwe nyuma 

yake. 

Tano: Maandalizi ya kumkafini/kumvika sanda maiti: 

Lililo bora ni kumkafini mwanaume kwenye sanda tatu nyeupe. Asivishwe 

kanzu wala kilemba. Hivyo ndivyo alivyofanyiwa Mtume (Swalla Allaahu 

´alayhi wa sallam). Anatakiwa kuwekwa katikati yake [hiyo sanda]. Endapo 

atakafiniwa kwa kanzu, kikoi na shuka hakuna neno. 

Mwanamke anatakiwa kukafiniwa kwenye vitambaa vitano; shuka aina ya 

kanga, shuka aina ya dera, shungi yenye pande nne na mashuka mawili.  

Mtoto mdogo wa kiume anatakiwa kukafiniwa kuanzia shuka moja mpaka 

mashuka matatu. Mtoto mdogo wa kike anatakiwa kukafiniwa kwenye shuka 

aina ya dera moja na mashuka mawili. 

Lililo la wajibu kwa haki ya wote ni kuwakafini kwenye shuka moja 

inayotakiwa kufunika mwili mzima wa maiti. Lakini hata hivyo maiti akiwa 

ni Muhrim anatakiwa aoshwe kwa maji na majani ya mkunazi na akafiniwe 

kwenye kikoi chake na shuka la juu au vyengine. Kisifunikwe kichwa na wala 

uso wake. Vilevile asipakwe manukato kwa sababu atafufuliwa siku ya 

Qiyaamah hali ya kuwa ni mwenye kusema: "Labbayk allaahumma labbayk." 

Kumethibiti Hadiyth juu ya hilo kutoka kwa Mtume wa Allaah (Swalla 

Allaahu ´alayhi wa sallam). Ikiwa Muhrim ni mwanamke akafiniwe kama 

wengine. Lakini hata hivyo asitiwe manukato, uso wake usifunikwe kwa 

Niqaab na wala asivishwe vifuniko vya mikono. Lakini hata hivyo uso na 

mikono yake vyote vinatakiwa vifunikwe kwa sanda aliyokafiniwa nayo - 

kama ilivyotangulia namna ya kumkafini mwanamke. 

Sita: Watu walio na haki zaidi ya kumuosha, kumswalia na kumzika ni 

wafuatao: 

1- Yule aliyempa wasia. 

2-  Baba. 

3- Babu. 

Kisha anafuata kila ndugu aliye karibu zaidi na maiti. 

Ambaye ni bora zaidi kumuosha mwanamke ni wafuatao: 

1- Yule aliyempa wasia. 

2-  Mama. 

3- Bibi. 

Kisha anafuata kila ndugu mwanamke aliye karibu zaidi na maiti. 

Kila mmoja katika wanandoa inafaa kumuosha mwenzie. Abu Bakr as-

Swiddiyq (Radhiya Allaahu ´anh) alimuosha mkewe. Vilevile ´Aliy bin Abiy 

Twaalib (Radhiya Allaahu ´anh) alimuosha mkewe Faatwimah (Radhiya 

Allaahu ´anhumaa). 

Saba: Namna ya kumswalia maiti: 

Aseme "Allaahu Akbar" mara nne; baada ya kuleta Takbiyrah ya kwanza 

asome al-Faatihah na ni vizuri ikiwa atasoma baada yake Suurah fupi, Aayah 

moja, Aayah mbili n.k. Kuna Hadiyth Swahiyh iliyothibiti juu ya hilo kutoka 

kwa Ibn ´Abbaas (Radhiya Allaahu ´anhumaa). Kisha alete Takbiyrah ya pili 

na kumswalia Mtume (Swalla Allaahu ´alayhi wa sallam) - ni kama 

anavyoswaliwa katika Tashahhud. Halafu alete Takbiyrah ya tatu na kusoma 

du´aa ifuatayo: 

قُ م ا    يـ عل  الإسلام ، ) ي ا وميتلِ ا ، وشا دنا وغائب ا ، وص  نا و ب نا ، و وَ وَ لِنا وأاثاناوَ ، الله  من أ يوَيتوَ الله  اغ    لِ
قُ عل  الإيمان ، اللهوَ  اغ   لـ ، وارحمـ ، وعا ـ ، واعف ع ـ ، وأ  لِم ا قُزقُلوـَ ، ووَووَسي مقُد وَلوَـ ، واغللـ  ومن ت  يتـ م ا   وَت وَ وَ 
قُ  ارا   ا من  ارا ، وأ لا   ا من  بالماء والثلج ولِالبر  ، وا ـ من الخ ايا  ما ي    الث ب الأبيض من الدوَاس ، وأبدل

أ لـ ، وأ  لـ اا ة ، وأعذا من عذاب ال بر ، وعذاب ال ار ، وا لح لـ    برا ، وا ر لـ  يـ ، الله    تَوَ م وَا أا ا و  
ل ا بعدا (تقُضلِ  

"Allaahumma Ighfir lihayyinaa, wa mayyitinaa, wa shaahidinaa, wa ghaaibinaa, wa swaghiyrinaa, wa 

kabiyrinaa, wa dhakarinaa wa unthaanaa. Allaahummaa man ahyaytahuu minnaa fa-ahyiyhi ´alaa-

Islaam, wa man tawaffaytahu minna fatawaffahu ´alaa-Iymaan. Allaahumma Ighfirlahuu, warhamhuu, 

wa ´aafihih wa ´af ´anh, wa akrim nuzulah, wa wassiy´ mudkhalah, wa aghsilhuu bil-Maa´ wath-

Thalji wal-Barad, wa naqqihi minal-Khatwaayaa kamaa yunaqqaa thawb al-Abyadhw minad-Danas, 

wa abdilhu daaran khayra min daarih, wa ahlan khayran min ahlih, wa adkhilhu al-Jannah, wa 

a´idhw-hu min ´adhaab-il-Qabr wa ´adhaab-in-Naar, wa afsih lahuu fiy qabrih, wa nawwir lahuu fiyh. 

Allaahumma laa tuhrimnaa ajrah, wa laa tudhwillanaa ba´dahuu." 

"Ee Allaah msamehe aliye hai katika sisi na aliyekufa miongoni mwetu, 

aliyepo na asiyekuwepo, mdogo wetu na mkubwa wetu, wakiume wetu na 

wakike wetu. Ee Allaah yule utakayempa uhai katika sisi basi mpe uhai katika 

Uislamu na utakayemfisha katika sisi mfishe juu ya imani. Ee Allaah msamehe 

[maiti huyu], umrehemu, msalimishe, msamehe, utukuze mafikio yake, 

mpanulie maingilio yake, msafishe kwa maji, theluthi na barafu. Msafishe 

kutokamana na madhambi kama inavyosafishwa kanzu nyeupe kutokamana 

na madowa. Mbadilishie nyumba iliyo bora kuliko nyumba yake na familia 

iliyo bora kuliko familia yake na umwingize Peponi. Vilevile mkinge na dhabu 

ya kaburini na adhabu ya Moto. Mkunjulie kaburi lake na mtilie nuru ndani 

yake. Ee Allaah! Usitunyime ujira wake na usitupoteze baada yake." 

Akimaliza [duaa´ hii] apige Takbiyrah ya nne na atoe Tasliym moja upande 

wa kulia. Imependekezwa kunyanyua mikono yake wakati wa kila 

Takbiyrah8. Maiti akiwa ni mwanamke aseme: 

"Allaahumma Ighfirlahaa... " 

Jeneza zikiwa mbili mtu aseme: 

"Allaahumma Ighfirlahumaa... " 

                                                           
8 Shaykh ´Abdur-Razzaaq al-Badr (Hafidhwahu Allaah) amesema kuhusiana na kunyanyua mikono katika kila Takbiyrah 

yafuatayo: 

"Haya yamethibiiti kwa mlolongo wa wapokezi Swahiyh kutoka kwa Ibn ´Umar (Radhiya Allaahu ´anhumaa) ya kwamba yeye 

ndiye alikuwa akinyanyua mikono yake katika kila Takbiyrah katika Takbiyra za swalah ya kumswalia maiti. 

Baadhi ya wanachuoni wamesema kuwa mtu anyanyue mikono yake katika Takbiyrah ya kwanza tu na si Takbiyrah zengine. 

Wanachuoni wameafikiana juu ya hili la kunyanyua mikono katika Takbiyrah ya kwanza. Tofauti iliyopo ni kuhusu Takbiyrah 

zengine za swalah ya maiti mbali na hii ya kwanza. Kuhusu Takbiyrah ya kwanza wanachuoni wote wameafikiana juu ya kwamba 

mtu anyanyue mikono."  (Kutoka mkanda "Sharh Duruus-il-Muhimmah li ´Aammah al-´Ummah" (12)) 

Majeneza yakiwa ni zaidi ya mawili mtu aseme: 

"Allaahumma Ighrilahum... " 

Ama jeneza likiwa ni la mtoto ambaye bado hajabaleghe, badala ya 

kumuombea du´aa ya msamaha, mtu aseme: 

الله  ااعلـ   طا و قُ لْ وَا ل الديـ ، وش يعاوَ مجقُوَابا ، الله  ث   بـ م ازي هما ، وأعل  بـ أا رهما ، وأ  ـ بلالح سلف )
(المؤم   ، وااعلـ     الة  ب ا ي  عليـ الللاة والللام ، ووَ لِلـِ ب حمت  عذاب ااحي   

"Allaahumma Ija´alhu faratwan, wa dhukran li waalidayhiwa shafiy´an mujaabaa. Allaahumma 

thaqqil bihi mawaaziynahumaa, wa a´dhwim bihi ujuurahumaa, wa alhiqhu bi swaalih Salaf al-

Mu´miniyn, wa ja´alhu fiy kafaalah Ibraahiym (´alayhis-Swalaatu was-Sallaam), wa qihi bi 

Rahmatika ´adhaab al-Jahiym." 

"Ee Allaah! Mjaalie awe ni mtangulizi, ujira, muombezi anayekubaliwa kwa 

ajili ya wazazi wake. Ee Allaah! Ifanye mizani yao iwe mizito na ukuze ujira 

wao kupitia mtoto huyu. Vilevile muunganishe na waumini wema 

waliotangulia na umjaalie awe katika ulinzi wa Ibraahiym (´alayhis-Swalaatu 

was-Sallaam) na umkinge kwa huruma Wako kutokamana na adhabu ya 

Moto." 

Sunnah ni imamu kusimama usawa na kichwa cha mwanaume na usawa na 

katikati ya mwanamke. Jeneza zikikusanyika mwanaume ndiye awe anafuata 

baada ya imamu na mwanamke ndiye awe upande wa Qiblah. Wakiwa [hizo 

jeneza mbili ya kike na ya kiume] pamoja na watoto, atatangulizwa mtoto wa 

kiume kabla ya mwanamke, kisha mwanamke, halafu mtoto wa kike. Kichwa 

cha mtoto wa kiume kinatakiwa kiwekwe sawa na kichwa cha mwanaume na 

katikati ya mwanamke kunatakiwa kuwekwe sawa na kichwa cha mwanaume 

na hali kadhalika kichwa cha mtoto wa kike kinatakiwa kiwekwe sawa na 

kichwa cha mwanamke na katikati yake iwekwe sawa na kichwa cha 

mwanaume. Maamuma wote wanatakiwa kusimama nyuma ya imamu. 

Isipokuwa ikiwa kama kuna ambaye hakupata nafasi nyuma ya imamu. 

Katika hali hiyo atasimama upande wa kulia kwake. 

Nane: Namna ya kumzika maiti: 

Kilichowekwa katika Shari´ah ni kulirefusha kaburi urefu mpaka katikati ya 

mtu9 na kutengenezwe mwanandani upande wa Qiblah na maiti awekwe 

humo ndani kwa kumlaza ubavu wa kulia. Zifunguliwe kamba za sanda na 

zisiondoshwe, bali zinatakiwa kuachwa papo hapo. Vilevile uso wake 

usiachwe wazi. Ni mamoja maiti huyo awe ni mwanaume au mwanamke. 

Halafu [mwanandani huo] ufunikwe kwa tofali za kuchomwa na [kuzibwe 

vizuri kwa] kuchanganya maji na udongo ili kuwe imara na kumkinge 

kutokamana na mchanga. Tofali zikishindikana kunaweza kuwekwa kitu 

kingine kama mbao, mawe au miti imkinge kutokamana na mchanga. Baada 

ya hapo kushushwe juu yake mchanga. Wakati wa kushusha mchanga 

imependekezwa kusema: 

  (باس  الله ، وعل  ملة رس ل الله)

"Bismi Allaah wa ´alaa millah Rasuuli Allaah." 

"Kwa jina la Allaah na kwa mila ya Mtume wa Allaah." 

Kaburi lipandishwe kiasi cha shibri moja na kuwekwe juu yake changarawe10 

- ikiwezekana kufanya hivo - na vilevile kunyunyiziwe maji. 

Imewekwa katika Shari´ah wazikaji wasimame karibu na kaburi na 

wamuombee du´aa maiti. Mtume (Swalla Allaahu ´alayhi wa sallam) alikuwa 

anapomaliza kumzika maiti anasimama karibu na kusema: 

"Mstaghfurieni ndugu yenu msamaha na mumuombee uthabiti - kwani 

hakika hivi sasa anaulizwa." 

Tisa: Imewekwa katika Shari´ah kwa yule ambaye hakumswalia amswalie 

maiti huyo baada ya kumzika. Mtume (Swalla Allaahu ´alayhi wa sallam) 

                                                           
9 Shaykh Swaalih as-Suhaymiy (Hafidhwahu Allaah) amesema: 

"Ni takriban mita moja au mita moja na nusu." (Kutoka mkanda "Sharh Duruus-il-Muhimmah li ´Aammah al-´Ummah") 

10 Shaykh ´Abdur-Razzaaq al-Badr (Hafidhwahu Allaah) amesema: 

"Kusizidishwe udongo ule uliofukuliwa kutoka ndani ya kaburi. Utumiwe uleule. Ukitumiwa udongo huohuo  kaburi  litapanda 

sawa na kiwango hicho, yaani shibri moja."  (Kutoka mkanda "Sharh Duruus-il-Muhimmah li ´Aammah al-´Ummah" (12)) 

alifanya hivo. Lakini hata hivyo iwe chini ya mwezi mmoja. Muda ikiwa 

unazidi hapo, haikuwekwa katika Shari´ah kumswalia maiti aliye ndani ya 

kaburi. Kwa sababu kitendo hicho hakikupokelewa kutoka kwa Mtume 

(Swalla Allaahu ´alayhi wa sallam) ya kwamba aliswalia kaburi baada ya 

mwezi kuanzia siku ile aliyozikwa maiti. 

Kumi: Haijuzu kwa watu wa maiti kuwapikia watu chakula. Swahabah 

mtukutu ambaye ni Jariyr bin ´Abdillaah al-Bajaliy (Radhiya Allaahu ´anh) 

amesema: 

"Tulikuwa tunazingatia kukusanyika kwa wafiwa na kupika chakula baada ya 

mazishi ni katika kuomboleza."11 

Kuhusu watu kuwatengenezea chakula wafiwa au wageni ni sawa. 

Imewekwa katika Shari´ah jamaa na majirani wa maiti kuwatengenezea 

chakula. Mtume (Swalla Allaahu ´alayhi wa sallam) alipofikiwa na khabari 

kwamba Ja´far bin Abiy Twaalib (Radhiya Allaahu ´anh) amefariki Shaam 

aliamrisha familia yake wawatengenezee familia ya Ja´far chakula na kusema: 

"Wamefikwa na kitu chenye kuwashughulisha." 

Haina neno endapo wafiwa watawaita majirani au watu wengine kuja kula 

chakula walicholetewa. Lakini hata hivyo hilo halina wakati maalum. Hivyo 

ndivyo tunavyojua kwa mujibu wa Shari´ah. 

Kumi na moja: Haijuzu kwa mwanamke kumuikalia eda12 maiti zaidi ya siku 

tatu isipokuwa tu ikiwa ni mume wake ambaye ni wajibu kwake kumkalia 

eda miezi mine na siku kumi. Eda ya mjamzito ni mpaka pale atapojifungua. 

Kumethibiti Sunnah Swahiyh kutoka kwa Mtume (Swalla Allaahu ´alayhi wa 

sallam) juu ya hilo. 

                                                           
11 Ameipokea Imaam Ahmad kwa mlolongo wa wapokezi ulio mzuri. 

12
 Shaykh ´Abdur-Razzaaq al-Badr (Hafidhwahu Allaah) amesema alipokuwa akifafanua  neno "eda" ifuatavyo: 

"Kinachokusudiwa hapa ni mwanamke akaacha kujipamba, kujitia manukato na mfano wa hayo." (Kutoka mkanda "Sharh 

Duruus-il-Muhimmah li ´Aammah al-´Ummah" (12)) 

Kuhusu mwanaume haijuzu kwake kumkalia eda ndugu yake yoyote au mtu 

mwengine. 

Kumi na mbili: Imewekwa katika Shari´ah kwa wanaume kwenda 

kuyatembelea makaburi mara kwa mara, kuwaombea rahmah na ili 

kuyakumbuka mauti na yaliyo baada yake. Mtume (Swalla Allaahu ´alayhi wa 

sallam) amesema: 

"Yatembeleeni makaburi. Kwani hakika yanakukumbusheni Aakhirah."13 

Alikuwa (Swalla Allaahu ´alayhi wa sallam) akiwafunza Maswahabah zake 

pindi wanapoyatembelea makaburi waseme yafuatayo: 

الللام علي   أ   الديار من المؤم   والمللم  ، و نا  ن شاء الله ب       ن ، ال ل الله ل ا ول   العا ية ، ي    الله )
  (المت دم  م ا والملت   ين

"as-Salaam ´alaykum ahlad-Diyaari min al-Mu´miniyn wal-Muslimiyn, wa innaa in shaa Allaahu 

bikum laahikuun, nas-alu Allaaha lanaa wa lakum al-´Afyah, yarhamu Allaahu al-Mustaqdimiyna 

minna wal-Musta´khiriyn." 

"Amani ya Allaah iwe juu yenu, enyi watu wa majumba katika waumini na 

waislamu. Hakika na sisi - Allaah akitaka - tutaungana na sisi. Tunamuomba 

Allaah sisi na nyinyi atupe afya. Allaah awarehemu waliotangulia katika sisi 

na watakaokuja nyuma."14 

Kuhusu wanawake haifai kwao kuyatembelea makaburi. Mtume (Swalla 

Allaahu ´alayhi wa sallam) amewalaani wanawake wenye kuyatembelea 

makaburi. Sababu nyingine kunachelea fitina kwa kuyatembelea kwao 

                                                           
13 Ameipokea Imaam Muslim katika "as-Swahiyh" yake. 

14
 Shaykh ´Abdur-Razzaaq al-Badr (Hafidhwahu Allaah) amesema: 

"Hii ndio du´aa ambayo Mtume (Swalla Allaahu ´alayhi wa sallam) aliwaambia Maswahabah zake wasome pindi 

wanapoyatembelea makaburi na hakuwaambia wasome al-Faatihah. Lau kusoma al-Faatihah ingelikuwa ni kitu kimewekwa katika 

Shari´ah mtu aisome pindi anapoyatembelea makaburi, basi angeliwafunza hilo... sijui watu wameyatoa wapi haya ya kusoma al-

Faatihah wakati wa kuyatembelea makaburi! Imekuwa watu wanaacha kitu ambacho kimewekwa katika Shari´ah na badala yake 

wanafanya kitu ambacho hakikuwekwa katika Shari´ah. Katika miji mingi utaona watu wengi hawajui jengine wakati wa 

kuyatembelea makaburi isipokuwa kusoma al-Faatihah juu ya roho ya maiti, jambo ambalo halina asli katika Shari´ah ya Allaah na 

wala halina dalili kabisa." (Kutoka mkanda "Sharh Duruus-il-Muhimmah li ´Aammah al-´Ummah" (12)) 

makaburi na kutokustahamili. Vivyo hivyo haijuzu kwao kushindikiza jeneza 

kuelekea makaburini. Mtume (Swalla Allaahu ´alayhi wa sallam) 

amewakataza hilo. 

Ama kuhusu wanawake kumswalia maiti msikitini au mahala pa kuswalia 

(Muswallaa) ni jambo limewekwa kwa wanaume na wanawake wote wawili. 

Haya ndio yaliyowezekana kukusanya. 

Swalah na salaam zimwendee Mtume wetu Muhammad, kizazi chake na 

Maswahabah zake. 

 


